
	Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen

	







müssen / Daß man zu letzt eines theils / gegen den klaren Inhalt deß ReligionFrieden selbst / als auch anderer des Heyligen Reichs Abschied / keinen Richter mehr leiden / Sondern den andern Theil / zu einen Newen Vertrag / vnd daß sich derselbe / vnter dem schein einer Composition, alles An- vnd Zuspruchs / gäntzlichen begeben möchte / zwingen wollen / Auch zu behauptung solches vnrechtmässigen intents, anfänglich allerhandt verborgene Intelligenzes,  heimliche Verbündnuß / vnterschiedliche Correspondenzen, vnnd zuletzt / eine öffentliche Union. Dann / als dieselbe / durch die entstandene Böheimbische Rebellion, ein erwunschten vorthel erlanget zu haben vermeinet / Ihr Vorhaben durchzutringen / noch weitere Confoederations, vnnd Bündnussen / mit In vnd Außländischen Herrschafften vnd Communes, Ja des Erbfeindes Christlichen Namens selbst anflechtung / angestelt / biß endlich durch solche machinationes, das gantze Vaterlandt in eine Flammen / vnnd solchen Zustandt / darinnen es noch biß dato, mit höchstem seufftzen vnd weheklagen der nootleidenden armen Vnterthanen / sich befindet / gebracht worden.

Ob nun zwar dieses Vnheil / so wol vnsere löbliche Vorfahren am Reich / als auch viel friedliebende Stände / vnnd darunter vornemhlich des Heyligen Reichs Churfürsten / zeitlichen vorgesehen / vnnd Ihres theils


Empfohlene Zitierweise:
Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen. Johan Hallervord, Rostock 1629, Seite 5. Digitale Volltext-Ausgabe bei Wikisource, URL: https://de.wikisource.org/w/index.php?title=Seite:Restitutionsedikt_VD17_3-626243N.pdf/10&oldid=- (Version vom 1.8.2018)

